КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Торйöн вузасян рынок планируйтöмын, выль ног планируйтöмын да стрöитöмын, зданиеяс, стрöйбаяс, сооружениеяс да на пытшкын жыръяс выльмöдöмын да модернизируйтöмын медшöр корöмъяс да Коми Республика мутасын торйöн вузасян рынокын вузасян места дорö корöмъяс урчитöм йылысь
"Коми Республика мутасын торйöн вузасян рынокъяс котыртöмкöд йитчöм могъяс регулируйтöмын öткымын юалöм йылысь" Коми Республикаса Оланпас олöмö пöртöм могысь Коми Республикаса Правительство шуис:

1. Вынсьöдны Торйöн вузасян рынок планируйтöмын, выль ног планируйтöмын да стрöитöмын, зданиеяс, стрöйбаяс, сооружениеяс да на пытшкын жыръяс выльмöдöмын да модернизируйтöмын медшöр корöмъяс да Коми Республика мутасын торйöн вузасян рынокын вузасян места дорö корöмъяс содтöдын индöм серти.
2. Тайö шуöмыс вынсялö сійöс официальнöя йöзöдан лунсянь дас лун кольöм бöрын.
3. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.  

Коми Республикаса Юралысь                                                    В.Торлопов

Сыктывкар

2007 вося октябр 26 лун 

253 №

ВЫНСЬÖДÖМА

Коми Республикаса Правительстволöн

2007 во октябр 26 лунся 253 №-а шуöмöн

(содтöд)

Торйöн вузасян рынок планируйтöмын, выль ног планируйтöмын да стрöитöмын, зданиеяс, стрöйбаяс, сооружениеяс да на пытшкын жыръяс выльмöдöмын да модернизируйтöмын медшöр корöмъяс да Коми Республика мутасын торйöн вузасян рынокын вузасян места дорö корöмъяс
1. Коми Республика мутасын торйöн вузасян рынокын торйöн вузасян рынок планируйтöмын, выль ног планируйтöмын да стрöитöмын, зданиеяс, стрöйбаяс, сооружениеяс да на пытшкын жыръяс выльмöдöмын да модернизируйтöмын медшöр корöмъяссö (водзö – Медшöр корöмъяс) да Коми Республика мутасын торйöн вузасян рынокын вузасян места дорö корöмъяс лöсьöдöма "Торйöн вузасян рынокъяс йылысь да Россия Федерацияса удж кодексö вежсьöмъяс пыртöм йылысь" Федеральнöй оланпаслысь положениеяс тöд вылö босьтöмöн.
2. Торйöн вузасян рынок (водзö – рынок) планируйтö, выль ног планируйтö да стрöитö, зданиеяс, стрöйбаяс, сооружениеяс да на пытшкын жыръяс выльмöдö да модернизируйтö рынокöн веськöдлысь компания тайö архитектурнöй, кар стрöитан да стрöитчан нормаясö да правилöясö, а сідзжö тайö Медшöр корöмъясö кутчысьöмöн:

1) рыноклöн (медічöт да (либö) медыджыд) позяна плöщадь:
а) медічöтыс артавсьö кыдзи 1,5 кв.м рынок плöщадь – 1 кв.м вузасян месталöн плöщадь;

б) медыджыдыс –  14 кв.м рынок плöщадь – 1 кв.м вузасян месталöн плöщадь;

2) вузасян месталöн, склад, подсобнöй да мукöд жыръяслöн (медічöт да (либö) медыджыд) позяна плöщадь:

а) вузасян месталöн медічöт плöщадь – 1 кв.м.;

б) вузасян месталöн медыджыд плöщадь – 14 кв.м.;

в) склад, подсобнöй да мукöд жырлöн плöщадьыс индыссьö "Административнöй да бытöвöй зданиеяс" 2.09.04 – 87* СНиП-лöн стрöитчан нормаяс да правилöяс серти, та дырйи склад, подсобнöй да мукöд жырлöн медыджыд плöщадьыс оз вермы лоны рынокса став плöщадьлöн 50 прöчентысь унджык;

3) рынокын зданиеяс, стрöйбаяс да сооружениеяс костын да наын жыръяс костын медічöт костыс индыссьö "Кар стрöитöм. Карса да сиктса овмöдчöминъяс планируйтöм да стрöитöм" 2.07.01 – 89* СНиП-лöн стрöитчан нормаяс да правилöяс серти;
4) рынокын зданиеяслöн, стрöйбаяслöн, сооружениеяслöн да на пытшкын склад, подсобнöй да мукöд жырлöн характеристика индыссьö рынокöн веськöдлысь компанияöн рынок планируйтан да бурмöдан проектъяс серти да архитектурнöй, кар стрöитан да стрöитчан нормаясö да правилöясö кутчысьöмöн.
3. Рынокын вузасян месталы колö лöсявны татшöм корöмъяслы:
пöжарысь видзчысьöмын;

олысьяслы санитарно-эпидемиологическöй боксянь лöсялöмын;

рынокöн веськöдлысь компанияöн индöм вузасян месталы характеристикаын;

пемöс да (либö) быдмöг сёян-юан вузалігöн нормаяслы да правилöяслы;

удж видзöмын да удж безопасносьт могмöдöмын;  
законодательство серти контрольно-кассöвöй техникаöн вöдитчöмын. 
вудж. Исакова

3 385 пас
